
SOCIETATIS A POSTOLA TI7S CATHOLICI

SUPPLEX LIBELLUS
SUPER DUBIO

A n  signanda sit Commissio Reassumptionis Causae 
in casu et ad effectum de quo agitur.

Beatissime Pater,

1. « Ineffabilis et amantissima Dei benignitas 
vere apparuit eo quod licet Romano et Catholicae 
Ecclesiae Episcopo in rutilans Beatorum agmen 
primum referre tam praeclarum virum apostoli- 
cum, qui, magis quam terrena patria, Nobiscum 
communi, fidei sinceritate, caritatis ardore, om- 
niumque animarum iuvandarum flagrantissimo 
studio vere et recte Romanus fuit, cuique laudi 
summae erat potius quam antiquis pro Christo 
et Ecclesia facere et pati fortia ». (Litt. Apost.).

Amplissimis his verbis Litterae Apostolicae 
aperiuntur quibus Sanctitas Tua, universo orbe ca­
tholico plaudente, Ven. Vincentium Pallotti, sa-

cerdotem Romanum, Societatis Apostolatus Catho­
lici fundatorem, die 22 januarii Anni Sacri nuper 
elapsi, centesimo anniversario ab ejus obitu recur­
rente, honoribus Beatorum cumulavit.

Quis fuerit noster Vincentius, quot operibus 
apostolatus illustris, qualive sanctitate praefulse­
rit Litterae Apostolicae luculentissime testantur. 
In media Urbe natus die 21 aprilis, anno 1795, 
inde a pueritia, indolem sortitus bonam, praeci­
puas virtutes exercere coepit, maxime vero tener­
rimam ac vere filialem devotionem erga B. V. Ma­
riam intensissimo coluit amore: debiliti autem et 
omni culpa vacua membra flagellis caedere, aliis­
que poenis affligere mox didicit et carnis deside­
ria forti animo cohibere.

Studiorum curriculo magna cum laude pera­
cto ac tandem, anno 1818, sacerdotio auctus, totum 
se operibus apostolatus consecravit. Nullum fuit 
hominum coetus cui studio et industria hic vere 
mirabilis Dei minister, salutiferam operam suam 
non praestiterit, ita ut Urbis Apostolus appellari 
meruerit. (Litt. Apost.).

Anno 1835 Societatem condidit ab Apostolato 
Catholico nuncupatam, quae, sub protectione Im­
maculatae B. M. V. Apostolorum Reginae ac Sum- 
ni Pontificis omnimoda dependentia, tutelam et 
propagationem catholicae fidei et caritatis sibi pro­
ponit, « ad infinitam Dei gloriam, ad destruendum 
peccatum, ad salvandas animas ». In adsciscendis 
vero laicis ad apostolatus opera, ita ut essent quasi 
exercitus auxiliaris in adiutorium ecclesiasticae hie- 
rarchiae, tam efficaciter adlaboravit, ut merito 
« Actionis Catholicae, quae nunc dicitur, quasi mi­
les antesignanus, vere et proprie sit habendus ». 
(Litt. Apost.).

Supernis donis locuples factus, in virtute he­
roicus, in aestimatione gloriosus, laboribus fractus 
et potius caritatis ardore quam morbo consumptus, 
die 22 januarii, anno 1850, piissime obiit.

2. Nihil ergo mirum si fama sanctitatis qua vir 
Dei - dum viveret, circumdatus erat, post ejus mor­
tem ac decursu temporis efficaciter creverit, prae­
sertim cum, ut passim ferebatur, ejus invocato no­
mine, multa et conspicua Deus miracula patraret. 
Quapropter de ejus Beatificat ione et Canonizatio- 
ne apud S. R. Congregationem actum est, illius 
virtutibus in gradu heroico miraculisque, ejus in­
tercessione a Deo patratis, probatis, sigillum huic 
nobilissimae Causae, Tu, Beatissime Pater, posui­
sti Litteris tuis Apostolicis quibus, die 22 januarii 
Anni Sacri nuper elapsi, Ven. Vincentio Ballotti, 
sacerdoti Romano ac Societatis Apostolatus Catho­
lici fundatori, Beatorum honores decretati sunt?

3. Fama sanctitatis novi Beati et populi pietas 
ac fiducia in ipsum a die sollemni Beatificationis 
magis magisque visa sunt augescere. Romanorum 
civium ac peregrinorum concursus ad ejus exuvias 
venerandas frequentior factus est. In omnibus fere 
mundi partibus, in quibus Societas ab eo condita 
apostolatum in bonum animarum exercet, tridua­
nae supplicationes in honorem novi Beati sollem­
niter celebratae sunt, ingenti populorum frequen­
tia cohonestatae, necnon Purpuratorum Patrum ac 
plurimorum Ecclesiae Antistitum praesentia deco­
ratae. Hinc fidentior ad Beati intercessionem 
recursus, ita ut clarum appareat Deum benignis­
simum Famuli sui sanctitatem velle majori etiam 
gloria remunerari, eo quod plurima beneficia, Beati 
intercessione a fidelibus obtenta, hodie adnume- 
rentur.

4. Quapropter, cum validissimum ejus patro­
cinium plurimi christifideles experti sint, nihil mi­
rum si plurima spiritualia ac temporalia benefi­
cia a Deo impetrata ferantur, quorum nonnullae 
sanationes notas praeternaturales praeseferentes 
asseruntur et intercessioni Beati adscribuntur. 
Jure ergo do supremis altarium honoribus eidem 
Beato comparandis jam cogitatum est. Nam ex

Litteris Postulatoriis Summo Pontifici directis a 
multarum nationum Episcopis satis constat de fa­
ma sanctitatis Beati deque sanationum etiam 
extraordinariarum incremento, proinde dignum 
congruumque videtur, ut haec electissima Causa 
reassumatur ut ad ulterius procedi queat.

5. Preces ergo ad rem enixe solvunt : imprimis 
Rector Generalis Societatis Apostolatus Catholici, 
nomine sacerdotum, sororum ac omnium laicorum 
qui operibus pallottianis cooperantur; Alma Urbs 
quae de tanto filio suo et Apostolo merito gloria­
tur; accedunt denique vota plurimorum Ecclesiae 
Antistitum ex Europa, America Septentrionali et 
Meridionali, Affrica et Australia. Proinde firma 
spe teneor, una cum Rev.mo D. Josepho Ranocchi- 
ni, e Societate Apostolatus Catholici et hujus Cau­
sae Postulatore, fore ut propitium feratur Causae 
reassumptionis suffragium, quod, Beatissime P a­
ter, voluntati Tuae ratum placeat habere.

Quare etc.

Romae, 22 Januarii 1953

J. B. F e r r a t a , 8. Cons. Adv. 
Fr a n c isc u s  Be r s a n i, Proe.

Die 4 Februarii 1953.
REVISA

Sy l v iu s  Ro ma n i, S. R. C. Adsessor 
Fidei Subpromotor Generalis



ROMANA

CANONTZATIONIS

B. Vincentii Pallotti
b'UNDATOR 18

SOCIETATIS APOSTOL ATIJ8 CATHOLICI

S U M M A R IU M

NUM. I

Litterae Apostolicae

PIUS PP. XII
AD PERPETUAM REI MEMORIAM

Ineffabilis et amantissima Dei benignitas ve­
re apparuit eo quod licet Romanae et Catholicae 
Ecclesiae Episcopo in rutilans Beatorum agmen 
primum referre tam praeclarum virum apostoli- 
cum, qui, magis quam terrena patria, Nobiscum 
communi, fidei sinceritate, caritatis ardore, om- 
niumque animarum iuvandarum flagrantissimo 
studio vere et recte Romanus fuit, cuique laudi 
summae erat potius quam antiquis pro Christo et 
Ecclesia facere ac pati fortia. Ipse enim Summi et 
Aeterni Sacerdotis lesu, qui quodammodo in suo 
.Vicario Romanus esse voluit, assecla fuit et mini-



Sum m arium  — Xtini. I

ster, omnibus fidelibus omni tempore in exemplum 
adducendus, cuiusque nomen et gesta Nosmet Ipsi 
a prima juventute a parentibus et praeceptoribus 
comperimus venerabundi. Nec minus Nobis Divi­
nae Bonitatis arrisit Immanitas, eum Ven, Servi 
Dei Vincenti! Ballotti sollemnia Beatifica tionis li­
ceat celebrari in ipso initio Sancti et Universalis 
Jubilaei, quod promulgantes, omnium hominum 
ad caelestis Patris domum et ad hac Petri Sedem, 
unum securitatis perfugium, reditum, atque huma­
ni generis peccatorum plenissimam remissionem 
iterum atque iterum sumus auspicati. Et revera 
videtur Nobis ipse Venerabilis Sacerdos, cuius 
piissimae mortis hoc ipso die saecularis agitur me­
moria, verbo et exemplo, nunc magis quam cum 
viveret, inter praedicatores et poenitentiarios San­
cti Jubilaei primas partes habere, omnes cuiu­
svis aetatis, condicionis, generis homines ad hanc 
Almam Urbem, Christianorum communem pa­
triam, impensius quam Nosmet Ipsi vocare et 
in Portam Sanctam quasi in ianuam compellere 
Paradisi. Haec fuit enim firmissima voluntas et 
constans studium Venerabilis Servi Dei Vincentii 
Ballotti, « Romani Cleri » — quem diximus — 
« decus et ornamentum ». In ipsa media Urbe na­
tus est a Petro Paulo, domo S. Georgi! Cassiae, in 
dioecesi Nursina, et a Maria Magdalena De Rossi 
Romana, tertius e decem filiis, quibus Deus bene­
dixit christianas nuptias horum coniugum, in 
exemplum merito proferendorum, quibus non dee­
rat nec generis nobilitas nec copia rei familiaris. 
Postridie in Basilica Paroeciali S. Laurentii in P a­
rnaso baptizato, tria puerulo indita sunt nomina 
quae vere fuerunt omina laeta : Vincentius, Aloi- 
sius, Franciscus. Victurus enim Noster erat mun­
dum et eius principem diabolum, et Vincentium a 
Paulo praesertim, christianae caritatis heroeni, 
pressius imitaturus : Angelicum iuvenem puritatis 
laude aequaturus, Franciscum pauperem et humi-

lem sibi in exemplum propositurus erat. A paren­
tibus, quorum ipse, cum alter post alterum ad su­
peros evolasset, amplissimum elogium fecit, in 
viam salutis deductus est et ad omne opus bonum 
instructus  ̂ ita ut brevi tempore, indolem sortitus 
bonam, praecipuas virtutes exercere coeperit. In 
deliciis enimvero habuit, magis quam suae aetatis 
iocis et nugis vacare, frequentes et fervidissimas 
preces effundere, sive domi sive in variis Urbis 
templis, praesertim S. Mariae « in Vallicella », ad 
Sepulchrum S. Philippi Nerii, cuius vestigia tam 
prope erat pressurus. Ad Sacram Synaxim fre­
quentius quam tunc communis mos erat, et studio 
ardentiore quam aetas ferebat, accedere consuevit, 
et Beatissimam Virginem Mariam, cuius Im­
maculatam Conceptionem, ante dogmatis defini­
tionem, piissima genetrice suadente, colere coepit, 
cuiusque Imaginem a « Divino Amore » secum 
erat semper et ubique laturus, ardentissimo amore 
diligebat, ita ut, serius, iam Sacerdotio auctus, cum 
Ea mysticas nuptias, Divino afflante Spiritu, ce­
lebrare non dubitarit. Tenera et omni culpa mem­
bra flagellis caedere, aliisque poenis affligere mox 
didicit et carnis desideria forti animo cohibere* 
Quae omnia tam eximio adolescenti maximam 
aestimationem et amorem peculiarem comparave­
runt. A natura, ut ferunt nonnulli eius vitae scri­
ptores, sortitum fortem et acrem animum, divinae 
gratiae motibus oboediens, mansuetudine et humi­
litate temperavit, constans tamen iugiter in propo­
sito et fortis in adversitatibus persistens. In Cle­
ricorum Regularium a Scholis Piis, ad S. Panta- 
hionis, primo in disciplinam traditus, licet condi­
scipulos omnes virtute, caritate praesertim in pau­
peres, facile superaret, tamen ingenio ipsis erat 
inferior. Praeceptoribus et matre hortantibus, 
per novem dies Divino Spiritu enixe invocato, lu­
men, quasi e coelo delapsum, piissimi adolescentis 
penetravit intellectum et ita illustravit ut postea

in Romano Sapientiae Archi gymnasio humanitatis 
studiis atipie litterarum seniper excelleret, maxi­
mam consecutus laudem multaque sortitus prae­
mia. Quae de lesu adolescente, in Nazarethana do­
mo degente dicit Evangdium: Ipsum nempe cre­
visse « aetati1, doctrina et gratia apud Deum et ho­
mines », in Vincentium vere transferri possunt. 
Sed iam tunc in eo apparebat peculiaris animi 
quaedam ingenita natura ad apostolatum, nam, 
quum, aestivo tempore una cum familia, ferian­
di causa, Tusculum se contulisset, ibi in deliciis 
habebat pueros et adolescentes, ruricolas praeser­
tim et .pauperes, ad se vocatos, ad Mariale Rosa­
rium recitandum piasque laudes concinendas in­
vitare eosque catechesim docere, munusculis ci­
bis, quibus ipse abstinebat, donare aliisque exem­
plis caritatis et humilitatis, si aetatem spectes, vere 
heroicae, illos instituere. Merito de hoc Servo 
Dei verba Isaiae Prophetae, quae refert S. Mat­
thaeus Evangelista, dici etiam possunt : « Ecce 
puer meus, quem elegi, dilectus meus, in quo bene 
complacuit animae meae » (Is. 3, 17 ; Matth. 12, 
18). Cum floreret et flagraret inventus, florebat et 
flagrabat anima Deo tam dilecta. Ob suam erga 
S. Franciscum Assisiensem, cuius etiam nomen 
gerebat, peculiarem devotionem, forsan a pa­
tre, qui ex seraphica Umbriae regione Romam ve­
nerat, veluti familiae hereditate acceptam, quin­
decim annos natus, inter Sodales Capulatos coopta­
ri cupiebat ; at, valetudinis causa prohibitus, 
clero saeculari nomen dedit, ecclesiasticum habi­
tum induens. Studiorum curriculo magna cum 
laude exacto et Sacrae Theologiae ac Philosophiae 
Doctor renuntiatus, simulque « Magister » linguae 
Graecae electus, ne scientia, qua pollebat, virtuti 
esset detrimento, humilitati exercendae mirifice 
studuit, exclamans : « Destruatur tota vita mea et 
Vita Christi sit vita mea! ». Anno M DCCCXVIII 
Sacerdotio tandem, ut ardentissime optaverat,

auctus, postridie, in festo Augustissimae Trini­
tatis, Tusculi, in ecclesia Ss.mo Nomini lesu 
dicata, propinquis, amicis, iuvenibus praesertim 
gestientibus, primum Sacrum fecit. Romam re­
versus, maiore in dies erga Deum et proximum ca­
ritate flagrans, Beato Caspari Del Bufalo, verbi 
Dei praeconi quam maxime studioso, socium se 
adiunxit ad Christifidelium erga Pretiosissimum 
Sanguinem Domini Nostri lesu Christi pieta­
tem excitandam. Nullus fuit hominum coetus, 
cui studio et industria hic vere mirabilis Dei admi­
nister, salutiferam operam suam non praestiterit : 
adolescentes studio dediti, e quorum numero fue­
rat, scilicet qui ad S. Mariae v. « dei Pianto » con­
venire solebant; iuvenes operarii et artifices qui­
bus vespertinas scholas patere voluit, ut Christia­
nam doctrinam pernoscerent simulque preces ef­
funderent ; nobiles et milites quorum, in sacro re 
cessu collectorum, in sacello laniculi montis, spi­
ritualia quae dicuntur exercitia, saepe moderatus 
est; pueri ed adolescentes pauperes et omni ope 
destituti, quos, munificentia Leonis X II, Decesso­
ris Nostri, fel. ree., ad Thermas Diocletianas con­
gregatos, agricultura in agro Romano, novis in­
vectis conformi artibus, instituendos curavit ; ege­
ni et senio confecti qui hospitio a S. Galla nuncu­
pato, gratuito excipiebantur et alebantur. Aegro­
tos in nosocomiis, praesertim a S. Spiritu, et in do­
mibus degentes, assidue visitavit; custodia deten- ' 
tis et capite multatis praesto fuit; puellis pericli­
tantibus asylum aperuit, 'perditas ad bonam fru­
gem revocavit, iuvenes in sortem Domini vocatos 
praesertim qua Magister pietatis in Nostro Pon­
tificio Seminario Romano, nec non a confessioni­
bus Collegiorum Urbani de Propaganda Fide, 
Scotorum, Hibernorum, Graecorum et Anglo­
rum, in viam perfectionis induxit et apostolico 
suo studio in animarum salutem provehendam im­
buit. Haec Ven. Servi Dei vere mirabilis industria

et navitas; haec maxima et indefessa sollicitudo do 
aeterna salute omnium hominum omnimode pro­
curanda, illum aptissimum Divinae Providentiae 
instrumentum effecerunt ad Opus instituendum, 
quod Vincenti! Ballotti proprium et peculiare si­
gnum futurum erat: nempe Societas Apostolatus 
Catholici, etiam Pia Societas Missionis per aliquot 
annos vocata, quae tribus constat ordinibus, Sacer­
dotum et Fratrum Coadiutorum, Sororum, quibus 
domorum a caritate regimen committitur, laico- 
rum denique utriusque sexus, qui data opera aut 
saltem precibus ad propositum Societatis asse­
quendum auxilium praestant et qui veluti Ter­
tiarii nonnullorum Ordinum Religiosorum sunt 
habendi. Haec Societas anno M DCCCXXXV in­
stituta « ad infinitam Dei gloriam, ad destruendum 
peccatum, ad salvandas animas », ut verbis ipsius 
fundatoris utamur, Immaculatam Dei Matrem, 
Apostolorum Reginam, tamquam peculiarem cae­
lestem patronam invocat, Romano Pontifici per­
fectissimam oboedientiam profitetur et augmen­
tum, tutelam et propagationem catholicae Fidei 
et caritatis sibi proponit. Eadem Societas, Deo fa­
vente, inter magnas difficultates et plurimas im­
pugnationes tot et talia suscepit incrementa ut bre­
vi tempore per universum orbem catholicum se 
diffunderet et hodie vigeat et floreat ubique, fruc­
tus afferens uberrimos. In plurimis vero ex « lai- 
corum ordine ad adiutricem Ecclesiasticae Hie- 
rarchiae praestandam operam advocandis recti­
sque normis componendis », sicut dixit Decessor 
Noster ree. mem. Pius Pp. X I et Nos nuper scri­
bere non dubitavimus, « Actionis Catholicae », 
quae nunc dicitur, quasi miles antesignanus vere 
et proprie habendus est. Cuius societatis naturam 
et propositum Vincentius Pallotti quodammodo 
voluit in perpetuum patefieri per sollemne Domi­
nicae Epiphaniae Octiduum, quod anno MDCCC 
X X X V I in Templo S. Andrèae vulgo « della Val-

le » hac Alma in Urbe instituit et quo perdu­
rante per Verbi Dei in omnibus fere linguis 
praedicationem atque Divini Sacrificii sive la­
tina sive orientali liturgia quotidianam celebratio­
nem, a Purpuratis Ecclesiae Patribus, Sacrorum 
Antistitibus, Religiosis cuiusque Ordinis Sodali­
bus, Alumnis Seminariorum et Collegiorum Ur­
bis, unitas et universitas Catholicae Ecclesiae 
quotannis celebratur et a Deo imploratur. Huic 
Apostolicae Sedi, iniquissimis temporibus, quibus 
eiusdem sacra iura laedebantur, libertas negaba­
tur, officia impediebantur, addictissimus fuit. De 
Decessore Nostro immortalis memoriae Pio V II, 
in vincula coniecto et in exilium inique pulso, etsi 
adolescens, doluit quam maxime. Leoni X II, Gre­
gorio XVI, Pio IX, qui salutari et validissima eius 
opera in rebus etiam difficillimis usi sunt, carissi­
mus fuit, pro exaltatione Sanctae Ecclesiae et 
Christi Vicarii incolumitate et triumpho fervidis­
simas preces effundens et sanctissimam atque me­
ritis plenam vitam Deo offerens. Prophetiae et spi­
rituum discretionis dono locuples factus, animas 
quamplurimas ad Christianae perfectionis fasti­
gium duxit, multaque, etiam cum viveret, feruntur 
eius intercessione patrata prodigia. Laboribus fra­
ctus et potius caritatis ardore quam morbo con­
sumptus, ad Ss.mi Salvatoris in Unda, in paupere 
domo in qua tamen Societatis suae solida funda­
menta iecerat, piissime obiit pervesperi die vigesi­
ma secunda mensis lanuarii, anno MDCCCL. De­
mortui corpus, post triduum, quo perdurante Ro­
manorum civium omne genus turba, moerens, orans 
et venerabunda, plurima illuc convenerat, in humili 
sepulcro, intra ambitum dictae Ecclesia e condi­
tum est, ubi ad hos usque dies permanet. Quem 
autem Sanctum ,dum inter mortales versabatur, et 
magis illico post mortem omnes ducebant et voca­
bant, decursu temporis fama universa proclama­
vit, praesertim cum, ut passim ferebatur, eius in-

vocato nomine, multa et conspicua Deus miracula 
patraverit. Unde omnium, suorum in primis spiri­
tualium filiorum, Romanorum Sacerdotum atque 
fidelium, magis in dies ardens votum, ut Viiicen- 
tius Ballotti Apostolica auctoritate imitandus pro­
poneretur et Sanctorum gloria quam citius affice­
retur. Unde factum est ut, duobus tantum transac­
tis annis ab obitu Servi Dei, Constantinus Patrizi, 
Cardinalis in Urbe Vicarius, processum, quem in- 
formativum vocant, inchoaverit et Leo X III, ree. 
meni., Decessor Noster, anno MDCCCLXXXVII 
Causae introductionem sua manu signaverit. An­
no vero MCMXXXII Pius Pp. X I sollemni De­
creto Sacri Consilii legitimis ritibus cognoscendis 
Ven. Servi Dei Vincentii Pallotti virtutes tam theo- 
logales quam cardinales heroicum attigisse fasti­
gium sanxit. De duobus dein miraculis, quae, Dei 
Famulo deprecante, divinitus patrata ferebantur, 
primum in Congregatione antepraeparatoria dein­
ceps in praeparatoria, denique in generali conven­
tu coram Nobis habito, quaestione agitata, rebus 
omnibus acerrimo indicio investigatis, die X X V II 
mensis Novembris superiore anno MCMXLIX 
proposita miracula constare, ulteriusque propte- 
rea in casu procedi posse declaravimus. Cum proin­
de nihil, secundum sacri fori instituta, iam supe- 
resset, nisi ut Patres Cardinales Sacris tuendis Ri­
tibus praepositi, ceterique de more consulendi ro­
garentur, num tuto procedi posse censerent ad sol­
lemnem Venerabilis Dei Famuli beatificationem, 
in generalibus Comitiis, quae die VI Decembris 
praeteriti anni coram Nobis habita sunt, tum iidem 
S. R. E. Patres Cardinales, tum qui aderant Prae­
lati et Consultores, sententiam affirmativam, con­
sensu unanimi, dixerunt. Nos vero in re tanti mo­
menti aperire Nostram mentem cunctati sumus, 
donec enixis precibus supernum antea lumen posce­
remus. Quod quidem cum fecissemus, die X I eius­
dem mensis et anni MCMXLIX, religiosissime li-

tato Eucharistico Sacrifìcio, adstantibus Venera­
bili Fratre Nostro Clemente S. R. E. Cardinali Mi- 
cara, Episcopo Veliterno, Sacrae Rituum Congre­
gationis Praefecto et Causae relatore, necnon Ven. 
Fratre Alfonso Carinci, Archiepiscopo titulo Se- 
leuciensi in Isauria, eiusdem Congregationis a se­
cretis et dilecto filio Salvatore Natucci, Fidei Pro­
motore Generali, sollemniter ediximus tuto pro­
cedi posse ad sollemnem Venerabilis Servi Dei Vin- 
centii Pa]lotti beatificationem. Quae cum ita sint, 
precibus permoti plurimorum S. R. E. Purpura­
torum Patrum et Episcoporum, necnon, in primis, 
Moderatorum eorumque omnium qui salutiferae 
Societati Apostolatus Catholici addicti sunt, ut huic 
Almae Urbi Nostrae, quae tot cives suos inter coe- 
lites adnumerat et veneratur, novum proponamus 
Christianarum et sacerdotalium virtutum praecla­
rissimum exemplar, novumque tribuamus caele­
stem, amantissimum tutorem, auctoritate Nostra 
apostolica, concedimus ut idem Venerabilis Viiicen- 
tius Pallotti, presbyter, Fundator Societatis Apo­
stolatus Catholici, Beati nomine in posterum nun­
cupetur, eiusque corpus et lipsana, seu reliquiae, 
publicae venerationi proponantur, non tamen in 
sollemnibus supplicationibus deferenda ; itemque 
permittimus ut eiusdem Dei Famuli imagines ra­
diis decorentur. Praeterea eadem Nostra auctori­
tate concedimus ut de eo quotannis recitetur Offi­
cium de Communi Confessoris non Pontificis cum 
Lectionibus propriis per Nos adprobatis; et Missa 
pariter de eodem Communi cum Orationibus pro­
priis, item per Nos adprobatis, celebretur, iuxta 
Missalis et Breviarii Romani rubricas. Huiusmo- 
di vero Officii recitationem Missaeque celebratio­
nem fieri dumtaxat largimur in hae Alma Urbe, 
ubi Beatus ipse natus et mortuus est eiusque cor­
pus adservatur ; itemque in templis ac sacellis ubi­
que terrarum sitis, quibus Societas Apostolatus Ca­
tholici utitur, ab omnibus fidelibus qui Horas cano-

nicas recitare teneantur; et, quod ad Missas atti­
net, ab omnibus presbyteris ad templa seu sacella 
memorata, in quibus eiusdem Beati festum agatur, 
convenientibus. Denique largimur ut sollemnia 
Beatificationis eiusdem Famuli Dei peragantur, 
extra Urbem, in templis et sacellis, quae nominavi­
mus, die designando per Ordinarios singularum 
dioecesium in quibus templa et sacella ipsa inve­
niuntur, intra annum, postquam eadem sollemnia 
in Sacrosancta Patriarchali Basilica Vaticana fue­
rint celebrata. Non obstantibus Constitutionibus et 
ordinationibus Apostolicis de non cultu editis, ce- 
terisque contrariis quibuscumque. Volumus autem 
ut harum Litterarum exemplis, etiam impressis, 
dummodo manu Secretarii Sacrorum Rituum Con­
gregationis subscripta et Praefecti sigillo munita 
sint, in disceptationibus, etiam iudicialibus, eadem 
prorsus fides adhibeatur, quae Nostrae voluntatis 
significationi, his ostensis Litteris, haberetur.

Datum Romae, apud Sanctum Petrum, sub 
anulo Piscatoris, die X X II  mensis lanuarii, anno 
sacro MCML, Pontificatus Nostri undecimo.

De speciali mandato Sanctissimi 
Pro Domino Cardinali a publicis Ecclesiae negotiis 

G i l d o  B b u g n o l a , 
Officium Regens

Pontificiis Diplomatibus expediendis.

Lttterae postulatoriae

1. —  Litterae Ven. Vicariatus Uriis.

Romae, die 24 januarii 1953.

Beatissime Pater,

Centesimo ab ejus obitu pientissimo anniver­
sario recurrente, Sanctitas Tua, sollemnium beati- •
ficationum seriei initium imponens quae, quasi stel­
lae, Annum Sacrum nuper elapsum mirifice col­
lustrarunt, Venerabilem Vincentium Ballotti bea­
torum honoribus cumulavit.

Faustissima occasione illa, una cum Tuo, Ro­
manorum Pastor, Urbicolarum corda permagno 
pulsaverunt gaudio. Romanissimi civis, Romani 
cleri decoris et ornamenti, virtutes et opera diri- ' 
stianitatis cunctae admirationi, venerationi et imi­
tationi ostendebantur, caelicolarum ex Alma Urbe 
omni tempore oriundorum numerus augebatur, 
sanctitatis flos in terra Apostolorum Principum 
sanguine jam rigata, iterum in lucem prodibat.

Et si cuncta plebs Dei, etiam in dissitis regio­
nibus versans, gaudio exsultavit propter honores 
novo Beato tributos, et ibi praesertim ubi Vincentii 
filii et filiae naviter adlaborant « ad infinitam Dei 
gloriam, ad destruendum peccatum, ad salvandas 
animas», Romani populi exsultatio omnium gau­
dium una superavit, cui exsultationi sese referre 
dignata est Sanctitas Tua in allocutione coram qua- 
dragesimalibus praeconibus Romanisque curioni­
bus die secunda inartii ejusdem anni habita.

Nec, labente temporis fluxu, Romanorum in 
Beatum pietas imminuta est concivem. Adsertionis 
hujus veritatis testimonium exhibent et fidelium 
concursus ad ecclesiam Sanctissimi Salvatoris in 
Unda, in qua, sub ara maxima, Beati quiescunt 
exsuviae et eorum devota oratio ad caelestes favo­
res, Beati suffragante auxilio, obtinendos. E t bea­
ti Vincentii intercessio magis magisque valida exhi­
betur adeo ut nec pauci nec minoris momenti sint 
nuntii de specialibus favoribus, spiritualibus pa­
riter ac materialibus a Deo, ejus intercessione ob­
tentis.

Quae cum ita sint, ad pedes Sanctitatis Tuae 
humiliter provolutus, infrascriptus enixe rogat 
Sanctitatem Tuam ut Causa Beati Vincentii Bal­
lotti, sacerdotis Romani ac Societatis Apostolatus 
Catholici fundatoris, reassumatur ad effectum 
ejusdem Canoni zationis.

Certus est enim orator beati Vincentii canoni- 
zationem magnum allaturam esse subsidium ad 
mundum tam disjectum reconstruendum necnon 
ad illum reducendum ad ea immortalis Evangelii 
sancti principia quae Vincentii vitae fundamen­
tum fuerunt quaeque Sanctitas Tua magis ac ma­
gis pretiosissimo magisterio suo, inculcare ac pro­
pagare satagit.

Quare etc.
f  Al o is iu s , Areb. Caes. Vicesgereus.

2. — Litterae Em.mi ac Rev.mi D.ni Theodori 
Card. Innitzer, Archiepiscopi Vindobo- 
nensis.

Vindobonae in Austria, 
die 5 Februari 1952.

Beatissime Pater,
Anno sacro 1950 praeclarissimus ille antesi­

gnanus Actionis Catholicae Vincentius PALLOT-

T I impigerrimus Beatorum catalogo a Sanctitate 
Vestra benignissime adscriptus est.

Cuius Beati cultus in dies crescit etiam in Au- 
striae regionibus. Egregii illius Beati F ilii in plu­
ribus diocesibus Austriacis operam navantes inde­
fesso labore magistri Patrisque missionem seu 
mandatum optimo cum successu complent.

Fideles quoque Societati Apostolatus Catholici 
affines in numero semper crescente rationem viven­
di necnon operandi Beati eiusque Filiorum ase- 
quuntur. Societatis Apostolatus Catholici Patres de 
innumerosis fidelium precibus referunt. Quae in­
tercedente novo Beato haud raro uberrime imple­
tae sunt. Quinimmo gravibus morbis affecti con­
valescebant.

Quibus de causis permotus ad pedes Sanctita­
tis Vestrae provolutus enixe efflagitare audeo, ut 
Sanctitas Vestra Beatum Vincentium Ballotti in 
Sanctorum numerum referre ne dedignetur.

Et paternam benedictionem implorans per­
maneo.

Sanctitatis Vestrae 

humillimus, obedientissimus 
ac devotissimus servus

t  Tu. Card. I n n i t z e r , Arch. Vinddbonen.

3. —  Litterae Em.rni ac Rev.mi D.ni Francisci 
Card. Spellman, Archiepiscopi N eo-Ebora- 
censis.

27.ma Februarii, 1952 

Beatissime Pater,

Neminem latet, nihil Ecclesiae Dei gloriosius 
vel antiquius esse posse, quam ut permulti, qui

praeclaris virtutibus ac eximia sanctitatis laude in­
signes vita cesserunt, cultu publico et reliquis coe­
lestium honoribus in toto orbe terrarum condeco­
rentur ac suae sanctitatis exemplo fidelium animos 
ad eorum vestigia sequendum alliciant.

Quam ob rem notitiam de formali beatificatio- 
ne B. Vincentii Ballotti, Societatis Apostolatus Ca­
tholici Fundatoris, die 22 Januarii a. 1950 laetissi­
mo animo una cum omnibus Episcopis et Christifi- 
delibus accepi.

Cum Beati Vincentii Ballotti sanctitatis ac 
virtutum fama longe lateque diffusa sit et in hac 
etiam mundi parte nostraque Archidioecesi valde 
nota sit, cumque haec fama magis in dies crescat, 
ad pedes Tuae Sanctitatis provolutus instanter in­
stantissime deprecor, ut regularis Eius canoniza- 
tionis processus inchoetur. Ipse praecursor Actio­
nis Catholicae'ac primus eius collaborator vocatur 
et haec Actio Catholica, tam pretiosa et necessaria 
in nostris temporibus ad mundi renovationem in 
Christo, prout recenter in Congressu Laicorum 
Apostolatus, Romae habito, declaratum est, certo 
ex Eius inter Sanctos elevatione ubicumque promo­
vebitur.

Hac spe fretus, ad pedes Sanctitatis Tuae pro­
volutus ac Apostolicam Benedictionem supplex ex­
poscens, permaneo.

Humillimus et addictissimus 
servus in Christo

t  F. Card. Spellman, A rdi. Neo-Eboracen.

4. —  Litterae Em.mi ac Rev.mi D.ni Josephi Ma­
riae Card. Caro Rodrigues, Archiepiscopi 
S. Jacobi in Citile.

Sancti Jacobi in Chile, die 10 Sept. 1952

Beatissime Pater,

Cum Nobis Beati Vincentii Ballotti apostola- 
tus heroicae virtutes bene notae sint, impensas 
Sanctitati V estrae adhibemus preces, ut, ad gloriam 
Dei atque animarum salutem, reassumptionem 
causae eiusdem Beati CANONIZATIONIS Sanc­
titas Vestra subscribere dignetur.

Hac in archidioecesi nostra nec non maxima in 
parte ditionis chilensis, Beati Vincentii Ballotti 
alumni, apostolatus catholici operibus in propriis 
collegiis ac paroeciis quas regunt, multa cum laude 
maxim oque zelo operam navant.

Sanctitatis Vestrae 
hum.nius, dev.mus, obs.mus 

vere servus et creatura
f  J o s e p h u s  Ma r ia  Card. Ca r o  B o d r ig u e z , 

Archiep. S. Jacobi in Cile

5. —  Litterae Em.mi ac Rev.mi D.ni Josephi 
Card. Frings, Archiepiscopi Coloniensis.

Beatissime Pater,

Ad pedes Vestrae Sanctitatis humiliter provo­
lutus subsignatus Ordinarius Coloniensis reveren­
ter petit, ut rcassumatur et continuetur causa beati 
Vincentii Ballotti.

Huius celeberrimi Romani sacerdotis bcatifi- 
catio magno spiritus gaudio tam ab universa Ger­
mania catholica quam a mea dioecesi est acclamata. 
Exinde huius beati veneratio magnum cepit incre­
mentum. qui quasi viam patefecit cooperationis 
laicorum cum apostolatu hierarchico typusque 
praecellens exstituit curae animarum hodiernis 
temporibus adaptatae. Et quoniam omnes bene no­
runt, Deum non sine christifidelium orationibus, 
virtutibus, bonis operibus et meritis periclitantem 
mundum salvare, attendentes Vestrae Sanctitatis 
exhortationi, laicos ad cooperationem apostolicam 
vocanti, ecclesiae filii ut viribus unitis errantes ad 
salutis tramitem reducant operam dant Spiritus 
Sancti gratiae assentientes. Huius vitae apostoli- 
cae uti forma et exemplar beatus Vincentius Bal­
lotti praelucet, cuius intercessione fideles saepius 
suas orationes exauditas seipsos in animae et cor­
poris necessitatibus adiutos sunt experti, ita ut ma­
gis etiam ad huius beati cultum pio fervore exci­
tentur.

Quapropter una cum dioecesi mea Vestram 
Sanctitatem rogo, ut dignetur iubere causam beati 
Vincentii Ballotti reassumi et continuari.

Et Deus....
Coloniae, die 20. m. Octobris 1952.

f  Jos. Card. Fbin g s , Arch. Colonien.

Alias postulatorias litteras miserunt:

6. —  Exc.mus ac Rev.mus D. Thomas Edmundus
Molloy, Archiepiscopus-Episcopus Broo- 
klyniensis.

7. —  Exc.mus ac Rev.mus D. Michael Buch-
l) erg er, Archiepiscopus-E piscopus Ratisbo- 
nensis.

8. — Exc.mus ac Rev.mus D. Laurentius Jaeger,
Archiepiscopus Paderì)ornensis.

9. — Exc.mus ac Rev.mus D. Wilhelmus Ber-
ning, Archiepiscopus-Episcopus Osnabru- 
gensis.

10. — Exc.mus ac Rev.mus D. Eugenius Baziak,
Archiepiscopus Cracoviensis.

11. — Exc.mus ac Rev.mus D. Wendelinus Rauch,
Archiepiscopus Friburgensis.

12. — Exc.mus ac Rev.mus D. Franciscus Keough,
Archiepiscopus Baltimorensis.

13. — Exc.mus ac Rev.mus D. Antonius M. Bar­
bieri, Archiepiscopus Montisvidei.

14. — Exc.mus ac Rev.mus D. Thomas J. Solari,
Archiepiscopus Platensis.

15. — Exc.mus ac Rev.mus D. Alafridus Silva
Santiago, Archiepiscopus SS. Conceptionis 
in Chile.

16. — Exc.mus ac Rev.mus D. Robertus Massi-
miliani, Episcopus Civitatis Castellanae, 
Hortan. et Gallesin.

17. — Exc.mus ac Rev.mus D. Aemilius Pizzoni,
Episcopus T erracinensis, Setinus et Priver- 
nensis.

18. — Exc.mus ac Rev.mus D. Albertus Carinci,
Episcopus Boianensis - Campobassensis.

19. — Exc.mus ac Rev.mus D. Michael Ruteni,
Episcopus S. Marci et Bisinianen.

20. — Exc.mus ac Rev.mus 1). Josephus Meilet 
E p i scopus S  angoli en sis.

21. — Exc.mus ac Rev.mus D. Joseph Petrus Ga-
gnor O. P .r Episcopus Alexandrinus.

22. — Exc.mus ac Rev.mus 1). Matthias Wehr,
Episcopus Trevirensis.

23. — Exc.mus ac Rev.mus D. Joachim Pedicini,
Episcopus Abellinensis.

24. — Exc.mus ac Rev.mus D. Carolus Baldini
O.M.D., Episcopus Clusinus et Pientinus.

25. — Exc.mus ac Rev.mus T). Otto Raible S.A.C.,
Vicarius Apost oticus Kimberlensis, Austra­
lia Septentrionalis.

26. — Exc.mus ac Rev.mus D. Bruno A. Hippel
S.A.C., Episcopus Oudtshornensis, in A ffr i­
ca Meridionali.

27. — Exc.mus ac Rev.mus I). Joseph Godehardus
Machens, Episcopus Hildesiensis.

28. — Exc.mus ac Rev.mus D. Carolus Joseph Lei-
precht, Episcopus Rottenburgensis.

29. — Exc.mus ac Rev.mus D. Joannes Baptista
llietz, Episcopus Fuldensis. f

30. — Exc.mus ac Rev.mus D. Joannes Cantius
Lorek, Episcopus Sandomirensis.

31. — Exc.mus ac Rev.mus D. Casimirus Joseph
Kowalski, Episcopus Culmensis.

32. — Exc.mus ac Rev.mus D. Albertus Stohr,
Episcopus Moguntinus.

33. — Exc.mus ac Rev.mus JD. Joannes Joseph
van der Velden, Episcopus Aquisgranensis.

*
34. — Exc.mus ac Rev.mus D. Michael Keller,

Episcopus M onast eri ensis.

35. — Exc.mus ac Rev.mus D. Wilhelmus Kempf,
Episcopus Limi)urgensis.

36. — Exc.mus ac Rev.mus I). Hilarius Roatta,
Episcopus Nursinus.

37. — Exc.mus ac Rev.mus D. Bernardus Cza-
plinski, Auxiliaris Episcopi Culmensis.

38. — Exc.mus ac Rev.mus D. Zdzislavus Golin-
ski, Episcopus Czestochoviensis.

39. — Exc.mus ac Rev.mus D. Raphael Lira In ­
fante, Episcopus Valparaisiensis.

40. — Exc.mus ac Rev.mus D. Ramon Munita Ey-
zaguirre, Episcopus Portus Montt-Chile.

41. — Exc.mus ac Rev.mus D. Joannes Baptista
Rosenthal S.A.C., Episcopus Queenstow- 
nensis, in Affrica Meridionali.

42. — Exc.mus ac Rev.mus I). Guidus Beck de
Ramberga, Episcopus et Vicarius Aposto­
li cus Araucaniensis, in Chile.

43. — Exc.mus ac Rev.mus D. Geminianus Esor­
to, Episcopus Sinus Albi, in Argentina.

44. — Exc.mus ac Rev.mus D. Blasius Budelacci,
Episcopus Auxiliaris Tusculanus.

45. — Exc.mus ac Rev.mus D. Thomas Eugenin
SS. CC., Episcopus Castrensis in Chile.

46. — Litterae Rev.mi Rectoris Generalis Socie­
tatis Apostolatus Catholici.

Beatissime Pater,

Die 22 Januarii Anni Jubilaris nuper elapsi, 
centesimo anniversario recurrente ab ejus obitu, 
Sanctitas Tua, universo plaudente orbe catholico, 
Vincentium Ballotti, sacerdotem Romanum, Socie­
tatis Apostolatus Catholici Fundatorem ac Actio­
nis Catholicae Antesignanum, inter Beatos sollem­
niter adscripsit.

Hujus sancti viri glorificatio, quae ab omni­
bus expectabatur, ubicumque fervidas fidei mani­
festationes excitavit, maxime Alma in hac Urbe, 
quae, quasi e somno quodam evigilans, honores vere 
triumphales filio suo et Apostolo, admirabili cul­
tus splendore, decrevit. Peregrinatio populi roma­
ni plurimorumque peregrinorum ad sepulcrum 
Beati jam inde a sollemnitatibus Beatificationis, 
constans evasit.

In omnibus fere mundi partibus, in quibus 
Societas Apostolatus Catholici operam suam apo- 
stolicam in bonum animarum molitur, triduanae 
celebrationes in honorem Beati ingentem populi 
concursum habuerunt, eisque interfuerunt tum 
Eminentissimi Purpurati Patres, tum Excellentis­
simi Archiepiscopi ac Episcopi plurimarum Dioe­
cesium, necnon illustrissimi Viri qui rei publicae 
in unaquaque natione praesunt.

Pariter et Actio Catholica, quae beatum Vin­
centium Pallotti militem suum antesignanum ve­
neratur, et per supremos suos Moderatores et per 
plurima membra, Romae et ubique, manifestatio­
nibus in honorem Beati, intimo animi gaudio, in­
terfuit.

Societas ipsa ab eo condita, quae per sacer­
dotes, sorores ac laicos cooperatores, hodie fere

ubique terrarum diffusa est, non solum de Patris 
sui ac Legiferi glorificatione gavisa est gaudio ma­
gno, verum etiam profundioris pietatis ac sanctita­
tis incrementum maximum accepit, et in operibus 
apostolatus intensiore conatu amplioreque munere 
adlaborare coepit.

Quae omnia cultum Beati ubicumque efficaci­
ter foverunt, populorum fiduciam valde excitarunt, 
adeo ut plurimae gratiae, Beati intercessione ob­
tentae, adnumerentur, inter quas non desunt quae 
notam extraordinariam videntur habere.

Quapropter ad pedes Sanctitatis Tuae humi­
liter provolutus, infrascriptus Rector Generalis 
Societatis Apostolatus Catholici, ardentissime po­
stulat ut Sanctitas Tua reassumptionem Causae 
Beati Vincentii Ballotti decernere dignetur, ad ef­
fectum ejusdem Beati canonizationis.

Hoc enim, BEATISSIM E PATER, valde cu­
piunt et enixe exoptant: imprimis Alma Urbs quae 
de tanto filio suo merito gloriatur; Societas ipsa 
Apostolatus Catholici quae admirabilem Patrem 
suum in Beato Vincentio veneratur; omnes deni­
que christifideles, inter cooperatores Societatis 
Apostolatus Catholici laborantes et in agminibus 
Actionis Catholicae militantes, qui Beati Vincen­
tii praeceptis et auxilio, in operibus apostolatus, 
maxime juvantur.

Sanctitatis Tuae 
hum.mus, add.mus, obs.mus 

servus in Christo*
A d a l be bt u s  Tu r o w sk j , S. A. C., 

Rector Generalis Soc. A post. Catholici
L. *  S.

Datum Romae, die 22 januarii 1953.

Die 4 februarii 1953
REVISA

Sy l v iu s  Ro ma n i, S. R. C. Adsessor 
Fidei Subpromotor Generalis


